
Првите неформални собирачи на отпад добиваат правно 
признание во Македонија  
 

На 9 јуни, 2011, 19 неформални собирачи на отпад потпишаа договори со Јавното 
комунално претпријатие (ЈКП) Комунална хигиена и добија легитимации, што им 
дава правно признание за нивните активности. УСАИД Проектот за рециклирање 
на пластика, заедно со ЈКП и Пакомак (првата овластена компанија за 
упрaвување со отпад) одржаа церемонија на потпишување за да го означат овој 
нов развој во македонската индустрија за рециклирање. 
 
“За прв пат, активностите на неформалните собирачи на отпад се признаени 
како официјални деловни активности”, рече директорот за економски развој на 
УСАИД, Џозеф Лесард. “Индустријата за рециклирање во Македонија има 
огромен потенцијал не само за да генерира повеќе приходи за собирачите, туку 
и за додавање вредност и создавање на производи од рециклирани материјали. 
Преку учествување во тренинг програми, собирачите ќе добијат пошироко 
познавање нa индустријaта за рециклирање и ќе ги подобрат нивните деловни 
вештини.” 
 
Илјадници луѓе во Македонија зависат од неформалното собирање на 
материјали за рециклирање. При усвојувањето на Законот за пакување и отпад од 
пакување голем предизвик беше како да се вклучат неформалните собирачи во 
формалниот систем за управување со отпад. Се досега, овие собирачи се 
сметаа за некомпатибилни со современиот систем за управување со отпад. 
Како резултат на напорите на УСАИД Проектот за рециклирање на пластика, за 
прв пат, сите релевантни партнери увидоа дека неформалните собирачи можат 
да бидат составен дел од форалниот систем за упрaвување со отпад, и се 
согласија да соработуваат во решавањето на социјалните, здравствените, како и 
проблемите на вработување и управување со отпад.   
 
 
ЗАБЕЛЕШКА ЗА УРЕДНИЦИТЕ:     
Од 2005, УСАИД Проектот за рециклирање на пластика инвестира скоро 1,3 милиони УСД 
за развивање на индустријата за рециклирање во Македонија. Во својата трета фаза 
УСАИД Проектот за рециклирање на пластика таргетира 500 неформални собирачи од 5 
општини, фокусирајќи се на зголемување на нивното знаење и способности поврзани со 

основни деловни вештини, преговарање со купувачите, здравствени и сигурносни мерки 
додека ракуваат со отпадот, процедури и легислатива на регистрација. Проектните 
партнери ги вклучуваат Министерството за труд и социјална работа, Град Скопје, ЈКП 
Комунална хигиена, Пакомак, општините во Скопје, Тетово, Куманово, Струмица и Битола, 

како и ромските НВО од овие општини.   



 
 

 
 

Американскиот народ, преку УСАИД, има инвестирано скоро 500 милиони УСД во 
Македонија од 1993. УСАИД имплементира проекти кои создаваат работни места, ја 
намалуваат корупцијата и ги подготвуваат македонските студенти за да влезат во 

работната сила. Овие иницијативи го подобруваат квалитетот на животот и ја поддржуваат 
транзицијата на Македонија во стабилна и просперитетна демократија. УСАИД дава 
економска и хуманитарна помош во повеќе од 100 земји. За повеќе информации Ве 
молиме посетете ја страницата: http://macedonia.usaid.gov. 


